
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2020 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հիմք ընդունելով «Պետական գույքի կառավարման մասին» Հայաստանի Հանրապետության օրենքի 22-րդ հոդվածը և Հայաստանի Հանրապետության կառավարության 2003 թվականի հունիսի 13-ի N882-Ն որոշմամբ հաստատված կարգի դրույթները՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին  ամրացված՝ պետական սեփականություն հանդիսացող Երևան քաղաքի Հրազդանի կիրճ խճուղի 2/3 և 2/4 հասցեներում գտնվող 747.8 քառ. մետր մակերեսով շենք-շինությունները (այսուհետ՝ Գույք), ինչպես նաև դրանց օգտագործման ու սպասարկման համար հատկացված 0.041632 և 0.41772 հեկտար մակերեսներով հողամասերն օտարել դասական աճուրդով՝ որպես մեկ գույքային միավոր:
 2. Սահմանել՝
1) Հայաստանի Հանրապետության կառավարության 1998 թվականի մարտի 27-ի     թիվ 209 որոշմամբ սահմանված կարգով 2020 թվականի հուլիսի 14-ի դրությամբ գույքի գնահատված արժեքը՝ 387 647 268 ՀՀ դրամ. 
2) աճուրդով օտարման ենթակա գույքի մեկնարկային գինը՝ գնահատված արժեքի 100 տոկոսի չափով՝  387 647 268 ՀՀ դրամ.
3) աճուրդի հաղթողը (այսուհետ` Գնորդ) պարտավոր է նաև վճարել գույքի  զբաղեցրած, օգտագործման ու սպասարկման համար հատկացված հողամասերի կադաստրային արժեքները` 10 553 712 ՀՀ դրամը և 105 892 020 ՀՀ դրամը.
4) աճուրդին մասնակցելու նախավճարը՝ գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ: 
3. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ 
1) աճուրդը կազմակերպել և անցկացնել սույն որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.
2) աճուրդի անցկացման օրվանից առնվազն 15 օր առաջ Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին,
3) աճուրդի մասին հրապարակային ծանուցման մեջ նախատեսել, որ գնորդը վճարումները կատարում է աճուրդի արձանագրությունը ստորագրելու օրվանից՝ մեկամսյա ժամկետում։
4) առաջին աճուրդի ժամանակ չվաճառված գույքի վաճառքի նպատակով կազմակերպել ևս երեք աճուրդ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով։
5) Գնորդի կողմից առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված 208 384 ՀՀ դրամ գումարի արժեքի (ներառյալ ավելացված արժեքի հարկը) վճարումից հետո երկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է  իր միջոցների հաշվին վճարել պայմանագրի նոտարական վավերացման, ինչպես նաև պայմանագրից բխող գույքային իրավունքների պետական գրանցման համար օրենքով սահմանված գումարներն ու տուրքերը:
4. Գնորդի կողմից սահմանված ժամկետում վճարումները չկատարելու դեպքում՝ մուծված նախավճարը չի վերադարձվում, աճուրդը համարվում է չկայացած, և լոտը վաճառելու նպատակով կազմակերպվում է նոր աճուրդ՝ նույն պայմաններով։
 5. Գնորդը պարտավոր է վճարումները կատարել Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել «Շենքերի և շինությունների օտարման գործընթացում պետական սեփականություն հանդիսացող հողերի օտարումից մուտքեր» գանձապետական հաշվին:								

ՏԵՂԵԿԱՆՔ
 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ
 
    Ներկայացված նախագծով առաջարկվում է Պետական գույքի կառավարման կոմիտեին ամրացված, Երևան քաղաքի Հրազդանի կիրճ խճուղի 2/3 և 2/4 հասցեներում գտնվող 747.8 քառ. մետր մակերեսով շենք-շինությունները, ինչպես նաև դրանց օգտագործման ու սպասարկման համար հատկացված 0.041632 և 0.41772 հեկտար մակերեսներով հողամասերն օտարել դասական աճուրդով:
Նշված հասցեներում գտնվող անշարժ գույքը ներկայումս հանդիսանում է պետական սեփականություն և ամրացված են Պետական գույքի կառավարման կոմիտեին։ Այն փաստացի չեն շահագործվում որևէ սուբյեկտի կողմից և որևէ հիմքով տրված չեն օգտագործման, ինչպես նաև համապատասխան միջոցների բացակայության արդյունքում դրանց նկատմամբ չի իրականացվում պահառություն։
Գույքն օտարման ներկայացնելու համար հիմք է հանդիսացել դրա գնման վերաբերյալ քաղաքացիների կողմից ստացված դիմումները։
Պետական գույքի օտարման կարգի համաձայն՝ աճուրդի կայացման մեկնարկային գին է սահմանվել գնահատված արժեքի 100 տոկոսի չափը: 
Ելնելով պետական գույքի կառավարման արդյունավետության բարձրացման քաղաքականությունից՝ առաջարկվում է նախագծում ներառված անշարժ գույքը ներկայացնել օտարման՝ դասական աճուրդով:
Աճուրդի հաղթողը պարտավոր է նաև վճարել գույքի զբաղեցրած, օգտագործման ու սպասարկման համար հատկացված հողամասերի կադաստրային արժեքները /100 տոկոս/:
Նախագծով նախատեսվում է նաև, որ առաջին աճուրդի ժամանակ չվաճառված գույքի վաճառքի նպատակով կկազմակերպվի ևս երեք աճուրդ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով։




ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Պետական գույքն օտարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:


ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել էական մուտքեր:


ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ
«Պետական գույքի կառավարման մասին» ՀՀ օրենքը
ՀՀ կառավարության 2003 թվականի հունիսի 13-ի N882-Ն որոշումը





ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
04.06.2020թ.
	01/11-1/7962-2020

	



	Առաջարկություններ և դիտողություններ չունի:

	Կադաստրի կոմիտե
02.06.2020թ.
ՍԹ/2964-2020
	   Երևան քաղաքի Հրազդանի կիրճ խճուղի 2/3 և 2/4 հասցեներում գտնվող անշարժ գույքի նկատմամբ իրավունքների պետական գրանցման 2018 թվականի մարտի 12-ի N 12032018-01-0228 վկայականում շինությունների տվյալներում բաց է թողնված նշված հասցեում առկա 6.3 քառ. մետր մակերեսով ծածկը, հետևաբար գրանցված անշարժ գույքի մակերեսը ճիշտ նշելու համար անհրաժեշտ է սխալի ուղղման դիմում ներկայացնել Կադաստրի կոմիտեի սպասարկման գրասենյակ: 
   Վերոգրյալով պայմանավորված` առաջարկում ենք նախագծի 1-ին կետում              «741.5 քառ. մետր» բառերը փոխարինել «747.8 քառ. մետր» բառերով:

	Ընդունվել է։
	Իրականացվել է  Հրազդանի կիրճ 2/4 հասցեում գտնվող անշարժ գույքի վերագրանցում և անշարժ գույքի նկատմամբ իրավունքների պետական գրանցման նոր վկայականում ներառվել է բաց թողնված 6.3 քառ. մետր մակերեսով ծածկը։

	ՀՀ արդարադատության նախարարություն
09.07.2020թ.
 01/27.1/17076-2020

	Առաջարկություններ և դիտողություններ չունի:



